
				இப்பக்கம் மெய்ப்பு பார்க்கப்படவில்லை
நெடது. சுந்தரவடிவேலு 443

இயக்குநராகி விட்டதால், இயக்கக வளாகத்தில் உள்ள அரசுக்கு உரிய பங்களாவில் குடிபுக விரும்புவதாகவும் அதை நான் ஒரு வாரத்தில் காலி செய்யும்படியும் என்னிடம் கூறினார். அப் பங்களாவில் நான் குடியிருந்தேன். -

காலி செய்யவேண்டும் என்பதைக் கேட்ட என் மனைவி'ஒரு வாரத்தில் நம் வீட்டில் குடி இருப்பவரை காலி செய்ய முடியுமா? நமக்குத்தான் வேறு வீடு கிடைக்குமா?’ என்று கூறிக் கண் கலங்கினார்.

‘இதுதான் வாழ்க்கை என் செய்வது? அன்றைய இயக்குநர் கட்டளைக்குப் படிந்து நம் வீட்டை விட்டு, சுற்றத்தாரைவிட்டு இங்கே வந்தோம்.

‘இன்றைய இயக்குநர் கட்டளைக்குக் கீழ்ப்படிந்து, எங்கே போக நேரிடுகிறதோ அங்கே போவோம்’ என்றேன்.

அடுத்த நாளே, தற்செயலாக ஒரு வீடு கிடைத்தது. சென்னை செனாய்நகர்க் கோடியில், எழுத்தர்கள் நிலைக்கான சிறு வீடு-'அய் டைப்-கட்டி முடிந்தது. அது எங்களுக்குக் கிடைத்தது.

படுக்கை அறையும் வருவோரை வரவேற்கும் அறையும் ஒன்றே. இரண்டு திங்கள்போல அந்த எலி வளையில், நான், காந்தம்மா, திருவள்ளுவன் ஆகிய மூவரும் முடங்கிக் கிடந்தோம். சிறுவன் திருவள்ளுவனுக்கு நடமாடவே இடம் இல்லை.

ஏழைகளும் அவர்கள் வீட்டுப் பிள்ளைகளும் ஒண்டுக் குடித்தனத்தில் என்ன பாடு படுகிறார்கள் என்பதை நானே உணரும் நிலை ஏற்பட்டது.

நான் உணர்ந்து பயன் என்ன? பொது மக்களும் துன்பப்படுவோரும் உணர்ந்து எழுந்தால்தானே!

கோவிந்தராசுலு தமிழகம் திரும்பினார்

திருமதி சீனிவாசன் ஒய்வுபெற, கிட்டத்தட்ட ஆறு திங்கள குறைவாக இருக்கும் போதே அவர் கல்வித்துறை இயக்குநராக நியமிக்கப்பட்டார்.

‘நியமித்ததுதான் நியமித்தார்கள்; அவர் இரண்டொரு ஆண்டு களாவது பதவியில் இருந்தால் கல்வித்துறையின் நிர்வாக நிலை ஒரு விராக இருக்கும்’ என்று எனக்குத் தோன்றியது.

